Supliches dla 3a Domënia (Domënia dla Bibla) - ann Bbb
Periun!
Dî de bunté, i un aldí tüa usc. Te nes as baié ados, t'os nes ingravé ite tüa Parora tl cör. 
Te tüa Parora este presënt y te nes das na gran forza. 
Al'invocaziun „Cun tüa Parora, Signur, respognunse „dásse forza y ligrëza.“
1) I periun por la Dlijia:
Implësc cun to Spirit Sant le papa, i vëschi, i proi y düc chi che lí y porta dant la Parora de Dî, 
ch'ara vëgnes ascutada y vais ite ti cörs. (chît)
Cun tüa Parora, Signur, - dásse forza y ligrëza.
2) I periun por i regnanc di popui:
Dái l’ardimënt da sté ite por la pesc y i valurs cristians che se basëia sön l'amur a Chël Bel Dî 
y al proscim y sön la sconanza dla creaziun (chît)
Cun tüa Parora, Signur, - dásse forza y ligrëza.
3) I periun por le popul de Dî:
Insëgnesse da ciafé tla Sacra Scritöra tüa Parora de lominus y de consëi, 
de consolaziun y de speranza, de verité y unité. (chît)
Cun tüa Parora, Signur, - dásse forza y ligrëza.
4) I periun por nostes leturies y nüsc leturs:
I te dijun dilan che te nes inviëies da lí dant y incundé tüa parora y ch'i podun insciö 
se mëte al sorvisc dla salvëza. 
Dëidesse da fá chësc sorvisc cun pasciun y ligrëza y fá ch’al nen sides tres danü 
che tol sö ion chësta vocaziun. (chît) Cun tüa Parora, Signur, - dásse forza y ligrëza.
5) Por nosta comunité y por nostes families:
Fá che tüa Parora sides na brancia sigüda pro chëra ch'i podun se tigní tles dificultês, tla maratia 
y te nosta malsigurté y dëidesse da ti la cunté ince a nüsc mituns y a nüsc jogn. (chît)
Cun tüa Parora, Signur, - dásse forza y ligrëza.
6) I periun por nüsc defunc: 
Ai á cherdü te tüa Parora, porchël toli ite te tüa vita. (chît)
Cun tüa Parora, Signur, - dásse forza y ligrëza.
Dî onipotënt, che te cheriëies y che te renovëies döt cun tüa Parora, 
al é bel y al fej bun da t'ascuté sö. 
Porchël te laldunse y te rengraziun por Gejú Crist nosc Signur 
tl'unité dl Spirit Sant sëgn y dagnora. Amen.
ACLAMAZIUNS KYRIE:
Signur Gejù, tö Parora dl Dî viënt, tö nes as baié ados
                                         Kyrie eleison/Signur, pieté
Gejù Crist, tüa parora plëna de verité y de vita ilominëia nüsc cörs
                                         Christe eleison/Crist, pieté
Signur Gejù, tö nes mënes danter la jënt a dé testemonianza de tüa parora
                                         Kyrie eleison/Signur, pieté
